
Mësimi 6 
Dita 6 – Perëndia Krijoi Kafshët e Njerëzit 
 

Qëllimi 

Nxënësit do të kuptojnë se Perëndia krijoi kafshët dhe njerëzit në Ditën 6 dhe do të 
rishikojnë të gjitha ditët e Krijimit.  

 

Materialet  
Mësuesit dhe/ose Koordinatorët sigurojnë që materialet të jenë gati para 
çdo ore mësimore. 
 

Printoni nga Faqja e Internetit: 
● Shablloni për prerjen e kutisë për Ditën 6 (një për çdo nxënës)  
● Gjeni Shtëpinë (një për çdo nxënës) 
● Përputhni Faktet (një për çdo nxënës të rritur) 

 
Materiale për t’u sjellë nga Plani i Mësimit të Mëparshëm: 

● Grafiku i Pjesëmarrjes 
● Stikera (për regjistrimin e pjesëmarrjes) 
● Libri i Krijimit për Mësuesin 
● Libri i Krijimit për Nxënësin (një për çdo nxënës) 

 
Materiale të tjera për t’u sjellë: 

● Bibla (Juaja dhe një për çdo nxënës) 
● Stilolapsa/Lapsa/Krejonë/Krejonë me ngjyra  
● Laps ngjitës (ngjitëse)  
● Gërshërë (një për çdo nxënës) 
● Një kuti kartoni të madhe (1 kuti për çdo 4 nxënës) 

 

Materiale Opsionale: 

● Snack – Biskota në formë kafshësh ose njerëzish  
● Shablloni 1 dhe 2 të Përputhjes së Krijimit (përputhni fotografinë me ditën)  

(printoni dy kopje të secilës në karton të bardhë ose të fortë dhe priteni përpara orës 
mësimore) 
 

Këshilla për Mësuesin: 
 

★ Shihni Planin e Mësimit 1 për këshilla sesi të mbani vëmendjen e klasës.   

1) Hyrja në Mësim 

Rishikoni me nxënësit duke përdorur kutitë e krijimit ose faqet e tabelës murale: Kemi 
studjuar Krijimin.  
Çfarë krijoi Perëndia në Ditën e parë? Qiejt dhe tokën dhe bëri dritën – tregojuni 
kutinë e parë që zbukuruan. 
Çfarë krijoi Perëndia në Ditën e dytë? Perëndia krijoi qiellin – tregojuni kutinë e dytë 
që zbukuruan. 
Çfarë krijoi Perëndia në Ditën e tretë? Perëndia krijoi tokën, bimët dhe detet – 
tregojuni kutinë e tretë. 
Çfarë krijoi Perëndia në Ditën e katërt? Perëndia krijoi diellin, hënën dhe yjet – 
tregojuni kutinë e katërt. 
Çfarë krijoi Perëndia në Ditën e pestë? Perëndia krijoi zogjtë dhe krijesat e detit – 
tregojuni kutinë e pestë.  
 
Sot do të mësojmë se Perëndia krijoi kafshët dhe zogjtë në Ditën 6!  
 

2) Koha për Aktivitet – Libri i Krijimit i Nxënësit – Dita 6               10 minuta  

Jepuni nxënësve faqen e Ditës 6 të Librit të Krijimit të Nxënësit 

me krejonat me ngjyra. 

 

Aktiviteti 

Ditën 6 (faqe 7) nga Libri i Krijimit i Nxënësit me zë të lartë. Pyetni 

nxënësit, “Çfarë krijoi Perëndia në Ditën 6?” (Ai krijoi kafshët 

dhe njerëzit). 

Lejoni nxënësit të përfundojnë aktivitetin. 

Nëse nxënësit kanë pyetje rreth atë që lexojnë (p.sh.: Si jemi krijuar sipas 

shëmbëlltyrës së Perëndisë? Me kë po fliste Perëndia në vargun 26? etj. Thuajuni se 

do t’i trajtojmë këto pyetje posatçërisht në mësimet e ardhshme. Fokusi i sotëm 

është se Perëndia krijoi kafshët dhe njerëzit). 

Kur të mbarojnë, ose mbledhni Librin e Krijimit të Nxënësit, ose varni artin në murin e 

klasës. 

A mund të përmendni disa nga llojet e ndryshme të bagëtive? Ngrini dorën nëse 

mundeni. Lejoni që nxënësit të përgjigjen me lloje të ndryshme të shembujve: lopë, dele, 

dhi, etj. 

Po për krijesat rrëshqanore – A mund të përmendni disa lloje të ndryshme të 

rrëshqanorëve? Lejoni që nxënësit të ngrenë dorën. Përgjigjet mund të përfshijnë 

gjarpërinj, krokodilë ose krimba). 

Në fund, po në lidhje me kafshët e egra, cilat janë disa nga llojet e ndryshme të 

kafshëve të egra që ka krijuar Perëndia (Arinj, dhelpra, elefantë, etj). 

Cilat janë disa nga mënyrat që Perëndia na ka bekuar për shkak të të gjitha gjërave të 

mrekullueshme që ka krijuar? (Kemi familje, ushqim për të ngrënë, toka u krijuar ashtu 

siç duhet, me shumë gjëra të ndryshme të mrekullueshme në të, përfshirë kafshë, zogj, 

peshq dhe mjedise si vende të ftohta, tropikale, shkretëtira, male dhe pyje.) 

Le të këndojmë një këngë për të gjitha kafshët që ka krijuar Perëndia, pavarësisht 

nëse janë rrëshqanorë, kafshë të egra ose kafshë të buta, si bagëti. Kjo këngë është si 

kënga Ferma e MacDonald-it të Moshuar, por do të ndryshojmë pak fjalët. Kur 

mbërrijmë tek pjesa, “dhe në tokë Perëndia krijoi një…” do të tregoj njërin nga ju dhe 

do të zgjedhësh kafshën që bëri Perëndia, pastaj do të bëjmë tingujt që bën kafsha. 

Gati? Mirë, le të këndojmë: 

Perëndia krijoi TOKËN 

(Melodia: MacDonald-i Moshuar) 

Ati ynë qiellor krijoi tokën. T-O-K-Ë-N. 

Dhe në tokë Perëndia krijoi një… (p.sh. qen) T-O-K-Ë-N. 

Me një (Tingulli që bën kafsha, psh: Ham, ham) këtu e një 

(Ham, ham) atje, (Ham) këtu, (Ham) atje, gjthandej (Ham, ham) 

Ati ynë qiellor krijoi tokën. T-O-K-Ë-N. 

*Vazhdoni të përsëritni këngën, duke lejuar çdo nxënës të zgjedhë një kafshë që krijoi 

Perëndia. Mund t’a bëni këtë për sa kohë që kanë vëmendje dhe po argëtohen. 

Të gjithë keni bërë një punë shumë të mirë. Tani, sot do bëjmë kutinë e fundit për 

kutitë tona të krijimit. Këtë herë është për ditën e gjashtë. Kjo do të na ndihmojë të 

mbajmë mend se Perëndia krijoi kafshët dhe njeriun.” 

3) Koha për Aktivitet – Kutia e Krijimit Dita 6                         15 minuta 

 

Përgatitja: 

*Para klasës, printoni shabllonin për Kutinë e Krijimit për Ditën 6 – 1 

fletë për çdo nxënës me ngjitës, gërshërë dhe krejonë me ngjyra. 

Merrni kutinë(të) prej kartoni për mësimin e sotëm gjithashtu.  

 

Aktivitet 

Jepni një fletë për Kutinë e Krijimit Dita 6 për çdo nxënës së bashku me krejonat me 

ngjyra.   

 

Shpjegoni nxënësve, “Sot do të ngjyrosim dhe zbukurojmë një kuti për Ditën 6.  Pasi të 

mbarojmë, ejani tek unë dhe do t’ju ndihmoj të ngjitni në një anë të kutisë që të 

mbulohet nga të katër anët.” 

Le të pastrojmë dhe të kalojmë në aktivitetin tonë tjetër. 

 

4) Loja Kutia e Krijimit                 5-10 minuta  

Tani që kutitë tona janë krijuar të gjitha, mund të luajmë një lojë duke i vendosur njëra 

mbi tjetrën. 

Ndajeni klasën në dy ose tre skuadra nëse keni bërë dy ose tre grupe kutish në mënyrë 

që çdo skuadër të vendosë kutitë njëra mbi tjetrën në të njëjtën kohë. Nëse bëtë vetëm 

një grup të kutive të krijimit, nxënësit të punojnë të gjithë së bashku. Matni kohën e 

secilës skuadër për të parë se kush mund t’i vendosë më shpejt. Nëse keni vetëm një 

grup kutish, matni kohën që u duhet nxënësve për t’i vendosur të gjitha së bashku, pastaj 

ndajini kutitë dhe bëjeni përsëri për të përmirësuar kohën e tyre të mëparshme. 

Kur të them, “Filloni,” dua që secila skuadër të vendosë kutitë sipas renditjes nga Dita 
1 në Ditën 6. Por fillimisht, do t’i lëviz kutitë rreth e rrotull në dysheme dhe do t’i 
përziej, në mënyrë që t’ju duhet t’i gjeni. Skuadra e parë që mbaron, fiton! 
 

*Nëse nxënësit janë shumë të vegjël, mund t’i përzieni kutitë, por mos matni kohën e tyre. 
“Kur të përfundojnë, përgëzoni të gjitha grupet për lojën dhe që e bënë mirë. Mund t’i 
mbani kutitë si zbukurime për të ndihmuar që të mbajnë mend krijimin, nëse dëshironi. 

5) Fletët e Aktivitetit – Përputhni Faktet (Nxënësit e Rritur) 
     Gjeni Shtëpinë (Nxënësit e Vegjël)                                                      10 minuta 

Për nxënësit e vegjël: Përpara orës mësimore printoni një kopje të Gjeni shtëpinë për 

çdo nxënës. Ndihmësi juaj t’u thotë nxënësve të vegjël udhëzimet 

dhe t’i ndihmojë ndërsa organizoni nxënësit e mëdhenj (shihni 

udhëzimet më poshtë). Nëse nuk keni një ndihmës, nxënësit e 

vegjël le të fillojnë të ngjyrosin fletën ndërsa bëni gati nxënësit e 

rritur.  

Përdorni fjalët e mëposhtme për nxënësit e vegjël:  

Sot do të përputhim kafshën ose personin me shtëpinë e tyre ku 

jetojnë zakonisht.   

1) Çfarë është fotografia e parë që shihni? Ngrini dorën nëse e dini?  (Foka) 

Ku jetojnë fokat? Në ujë, në qiell, në një shtëpi apo në tokë?  (Ujë) 

Prandaj le të bëjmë një vijë nga foka tek uji! Mbani mend se foka është diçka që e 

krijoi Perëndia! 

2) Çfarë është fotografia tjetër që shohim nën fokën?  (Ariu) 

Ku jetojnë arinjtë? Në ujë, në qiell, në një shtëpi apo në tokë? (Tokë) 

Prandaj le të bëjmë një vijë nga ariu tek zona e malit! Mbani mend se ariu është diçka 

që e krijoi Perëndia! 

3) Çfarë është fotografia tjetër që shohim nën ariun? (Vajza) 

Ku jetojnë vajzat? Në ujë, në qiell, në një shtëpi apo në tokë? (Shtëpi) 

Prandaj le të bëjmë një vijë nga vajza tek shtëpia e saj! Mbani mend se njerëzit janë 

diçka që i krijoi Perëndia! 

4) Çfarë është fotografia e fundit që shohim nën vajzën? (Rosa) 

Ku fluturojnë rosat? Në ujë, në qiell, në një shtëpi apo në tokë? (Qiell) 

Prandaj le të bëjmë një vijë nga rosa tek qielli ku ajo fluturon! Mbani mend se rosat 

janë diçka që i krijoi Perëndia! 

Tani që keni përfunduar, mund të përfundoni së ngjyrosuri fotografitë. Sigurohuni të 

shkruani emrin tuaj diku në pjesën e përparme të fletës. Ngrini dorën nëse keni 

nevojë për ndihmë që të shkruani emrin tuaj. 

Për nxënësit e mëdhenj: Printoni dhe jepuni një kopje të 

Përputhni Faktet bashkë me një laps. Lexojuni të gjitha fjalët e 

udhëzimet dhe kërkojuni të përputhin frazat majtas me faktet 

djathtat. Lejoni që klasa t’i ndjekë ata dhe t’i përgjigjet secilës 

pyetje përpara sesa të vazhdojë për t’u siguruar se kuptojnë fjalët 

dhe kujtojuni të vendosin emrin e tyre diku në faqe. 

Përgjigjet janë: 6, 12, 3, 11, 14, 9, 8, 13, 5, 1, 2, 7, 15, 4, 10. 

*Kur nxënësit e mëdhenj përfundojnë, lejoni që nxënësit e vegjël të mbledhin krejonat e 

tyre dhe kaloni te aktiviteti tjetër. 

6) Opsionale: Loja Përputhja e Krijimit                            10 minuta 

 

Përgatitja  

Përpara orës mësimore, printoni shabllonat e Lojës Përputhja e 

Krijimit me ngjyra në karton të bardhë dhe pritini. (Sigurohuni të 

mos përdorni letër të zakonshme pasi fjalët do të duken dhe 

nxënësit do të jenë në gjendje t’i përputhin pa patur nevojë të 

kthejnë fletën). Nëse keni nxënës të mëdhenj, mund të printoni dy 

grupe të Lojrave të Përputhjes 1 dhe 2 në mënyrë që të përputhin 

pjesët e sakta të Ditës me pjesët e sakta të saj që u krijua në atë 

ditë për të fituar. 

 

Aktiviteti 

Ndajini nxënësit në dy grupe. Nxënësit e mëdhenj mund të formojnë një skuadër me 

nxënësit e vegjël ose nxënësit e vegjël mund të luajnë një lojë me ndihmësin, ndërsa 

mbikqyrni lojën me nxënësit e mëdhenj.  

Nxënësit të përziejnë pjesët dhe pastaj t’i vendosin në rreshta. Secili nxënës të marrë 

rradhën duke kthyer nga ana tjetër dy pjesë. Nëse kthejnë një fotografi që përputhet me 

ditën kur ajo gjë u krijua, jepuni dy pjesët që u përputhën. Vazhdoni lojën derisa të gjitha 

pjesët të jenë zgjedhur dhe personi ose grupi që ka mbledhur më shumë pjesë fiton. Për 

nxënësit më të mëdhenj pyetini nëse mbajnë mend se në cilën ditë u krijuan ato gjëra që 

përputhën.  

Mund të ndihmoni duke u siguruar se i përputhin siç duhet dhe ndosha lexoni atë që 

thotë, sidomos për nxënësit e vegjël. Nëse i ndani nxënësit e mëdhenj nga nxënësit e 

vegjël, nxënësit e mëdhenj duhet të përputhin pjesën e duhur të ditës me pjesën e duhur 

të asaj që u krijua.  

 

7) Opsionale – Biskota në formë kafshësh ose njerëzish                        5 minuta  

“Të gjithë keni bërë një punë shumë të mirë këtë mëngjes duke mësuar për Krijimin 

e Perëndisë. Për të na ndihmuar të kujtojmë, do të kemi një snack.” Jepni disa 

biskota në formë kafshësh ose njerëzish. Rishikoni ngjarjet e Krijimit deri tani dhe 

shihni kush mund të kujtojë se çfarë është krijuar në cilën ditë. Pas snack, nxënësit 

të ndihmojnë me pastrimin. 

 

8) Opsionale – Këngë e Dhiatës së Vjetër, etj.                                       5 minuta  

 

Puno për të mësuar librat e Dhiatës së Vjetër, mund t’i këndoni me Këngën e ABC-së. 

Zanafilla, Eksodi, Levitiku, Numrat, Ligji i Përtërirë, Jozueu, Gjyqtarët… 

Në fillim 

Melodia: Fermeri në Dell 
 

Perëndia krijoi botën*. Perëndia krijoi botën*. 
Në fillim, Perëndia krijoi botën*. 

 
(Zëvendësoni fjalën “botën” çdo herë me fjalë të tjera: *dritë, det, qiell, kafshë, etj.) 

 
Emri i burrit ishte Adam. (Djemtë ngrihen dhe ulen). 

Emri i gruas ishte Eva. (Vajzat ngrihen dhe ulen). 
Në fillim, Perëndia krijoi Adamin dhe Evën. 

9) Lutja e Mbylljes                 

**Pyesni nëse ka ndonjë kërkesë për lutje që nxënësit duan të thonë. Bëni një listë. 

Falënderoni Perëndinë që Ai krijoi botën dhe që, siç mësuam sot, Perëndia krijoi kafshët 

dhe njerëzit që i bëjnë jetët tona të gëzueshme dhe argëtuese. Gjithashtu le të 

falënderojmë Perëndinë që krijoi familjet tona gjithashtu, prindërit tanë, vëllezërit e 

motrat tona, gjyshërit e gjyshet, tezet e hallat dhe dajat e xhaxhallarët që na duan dhe 

kujdesen për le. Le të lutemi për ata në botë që janë të sëmurë, të dobët dhe kanë 

nevojë të dëgjojnë mesazhin e dashur të Perëndise dhe Birit të Tij.   

 

10) Gjëra për të Kujtuar                    

Falënderoni nxënësit për ardhjen e tyre. 

Inkurajojini t’i tregojnë familjës së tyre atë që mësuan. 

Sigurohuni që nxënësit të largohen me një person përgjegjës dhe të marrin me vete çdo 

fletë që nuk do të mbani në klasë. 

 

Faleminderit që i shërbyet Krishtit në këtë mënyrë! 


